
O ano 2017 estivo marcado pola renovación da presidencia do 
Consello. O 9 de xuño tomei posesión do meu cargo ante o presidente
da Xunta de Galicia, o conselleiro de Economía, Emprego e Industria,
altos cargos da consellería, representantes das organizacións 
sindicais e empresarial no Pleno do Consello, a secretaria xeral do
organismo, anteriores titulares da presidencia do Consello e represen-
tantes da Inspección de Traballo e Seguridade Social en Galicia, entre
outras persoas.

Eu son Inspectora de Traballo e admito con orgullo que o son por
vocación. O meu primeiro destino foi a inspección provincial de 
Pontevedra, á que cheguei no ano 2006. A inspección foi a miña 
escola, nela aprendín a importancia do diálogo, o valor dos acordos e
da boa fe; tamén asimilei as estratexias de negociación e descubrín
que gañar, nalgunhas situacións, non equivale a unha vitoria, e que
unha renuncia, segundo os casos, non supón unha derrota. 

Xa no ano 2007 fun nomeada por primeira vez mediadora, baixo as 
siglas do AGA, para a negociación dun convenio colectivo sectorial.

A negociación colectiva tivo a virtude de facerme unha convencida do
diálogo, a implicación e o compromiso como vías de solución, e da
proximidade como estratexia gañadora. A miña porta sempre estivo
aberta para empresas, sindicatos, traballadoras e traballadores. E así
vai seguir estando, aínda que sexa a doutro despacho.

LIMIAR

Toma de posesión da presidenta do Consello Galego de Relacións Laborais

É a miña vontade ofrecer a máxima colaboración na consecución dos
obxectivos do Consello. Fai xa 4 anos que tiven a oportunidade de
estar no acto conmemorativo dos 25 anos do Consello; 25 anos que só
poden darnos os azos necesarios para arrostrar os novos retos, sen
esquecernos das ensinanzas do pasado, pero cunha mirada crítica no
presente e no futuro. 

No 2018 celebraremos os 30 anos do Consello e máis 25 anos do AGA.
Parece un momento inmellorable para impulsar algunhas iniciativas
que non por moi faladas podemos dar por esquecidas. Estamos nun
momento no que a negociación colectiva necesita novos camiños e,
sobre todo, ser impulsada por novos instrumentos e en novos ámbitos;
o Consello de Relacións Laborais é o espazo natural para que o diálogo
entre os axentes sociais permita abordar os retos que xa se están a
pór de manifesto.

Alén diso, temos que aproveitar a experiencia do Consello na xestión
dos conflitos colectivos para espallar os beneficios do AGA, para que
abranga o espazo que lle corresponde na xestión dos conflitos indivi-
duais que afectan a traballadores, traballadoras e empresas en Galicia.

Espero que dentro duns anos poidamos todos felicitarnos por un 
traballo ben feito, que manteña ao Consello Galego de Relacións 
Laborais onde ten o seu sitio, no centro da realidade social galega.

Eu sei que vou cometer moitos erros, polos que pido desculpas dende
este momento, pero tamén prometo que non vou reservarme nada;
todos os meus esforzos e o meu compromiso, que non son pequenos,
e o que de coñecemento e intelixencia poida aportar, están dende hoxe
ao servizo do Consello Galego de Relacións Laborais.

VERÓNICA MARTÍNEZ BARBERO
Presidenta do Consello Galego de Relacións Laborais

O CONSELLO GALEGO DE
RELACIÓNS LABORAIS

- Regulación e natureza xurídica

- Competencias

- Composición

- Estrutura e funcionamento

- Persoal do Consello

MEMORIA 2017

REGULACIÓN E NATUREZA XURÍDICA

O Consello Galego de Relacións Laborais foi creado pola Lei 7/1988,
do 12 de xullo, e a súa primeira reunión realizouse en febreiro de 1989,
en Santiago de Compostela, onde continúa a ter a súa sede.

Na actualidade, está regulado pola Lei 5/2008, do 23 de maio,
publicada no DOG do 11 de xullo, que, en resposta ás demandas das
entidades recoñecidas como interlocutoras sociais, modificou a súa
natureza, dotándoo de personalidade xurídica e patrimonio de seu, con
plena autonomía funcional para acadar os seus fins. O seu regulamento
interno de organización e funcionamento aprobouse pola Resolución
da Presidencia do Consello do 23 de outubro de 2008, publicada no
DOG do 13 de novembro de 2008.

O Consello é un ente público de composición bipartita, único foro
propio de diálogo institucional entre sindicatos e asociacións
empresariais en Galicia, e o órgano consultivo e asesor da Xunta en
materia laboral. Así mesmo, xoga un papel fundamental na promoción
da negociación colectiva en todos os ámbitos e sectores, e na solución
dos conflitos colectivos, tanto directamente, como na xestión  e
divulgación do Acordo interprofesional galego sobre procedementos
extraxudiciais de solución de conflitos de traballo (AGA).

A neutralidade e independencia inherentes á súa natureza e ás súas
funcións reflíctense incluso na necesaria conformidade das
organizacións sindicais e empresariais que integran o Pleno para o
nomeamento de altos cargos do organismo. 

O Consello está adscrito organicamente á consellería competente en
materia de traballo, na actualidade a Consellería de Economía,
Emprego e Industria.

COMPETENCIAS

As competencias do Consello veñen reguladas no artigo 3 da súa lei
reguladora e no artigo 10 do seu regulamento interno. Abranguen catro
áreas principais: 

Consultiva: Emisión de ditames en relación a calquera proxecto
normativo da Xunta de Galicia en materia laboral.

Fomento, promoción e ampliación da negociación colectiva
galega: O Consello é a sede da maioría das comisións paritarias
dos convenios colectivos autonómicos e ten unha intervención
activa na negociación colectiva neste ámbito.

O CONSELLO GALEGO DE RELACIÓNS LABORAIS

.

.

Xestión do sistema autónomo galego de solución de conflitos
laborais: Tramitación e promoción dos procedementos de
mediación e arbitraxe regulados no AGA.

Promoción do debate social:  

Formación e divulgación de materias relacionadas co eido
laboral, a través da realización anual e periódica de
xornadas abertas ao público nas principais cidades
galegas, así como cursos e seminarios para cadros
sindicais e empresariais.

Edición de publicacións en materia laboral, de carácter
regular (Revista Galega de Dereito Social, Boletíns sobre
a situación da Negociación Colectiva galega, Informe
sobre a situación sociolaboral da Comunidade Autónoma
de Galicia...) ou derivadas do traballo dos distintos
órganos colexiados do Consello (estudos, guías de boas
prácticas...).

COMPOSICIÓN

Segundo a súa normativa reguladora, o Consello está integrado pola
presidencia, a secretaría xeral e catorce conselleiras e conselleiros, en
representación das organizacións sindicais e empresariais que teñan
a condición de máis representativas en Galicia.

En 2017, a composición do Consello foi a seguinte:

Presidenta: Verónica Martínez  Barbero

Secretaria xeral: Marisa Peña Cebreiro

Conselleiras e conselleiros:

Pola Unión Xeral de Traballadores de Galicia (UGT-Galicia):

Titulares:

Luis M. Baneira Gómez 
Eladio Romero Ares
Mª Cruz Vázquez González 

.

.
-

-

Suplentes:

Domingo Barros Montáns 
Ernesto Fontanes Blanco
José Carlos Rodríguez del Río

Pola Confederación Intersindical Galega (CIG):

Titulares:

Fernando Roberto Acuña Rúa 
Manuel Currás Meira (ata o 26 de xuño)
Miguel Malvido Cabirto (dende o 26 de xuño)

Suplentes:

Francisco Xabier Cartelle Pérez (ata o 26 de xuño)
Margarida Corral Sánchez 
Francisco Xavier González Sío (dende o 26 de xuño)

Polo Sindicato Nacional de Comisións Obreiras de Galicia (S.N. de CC.OO.):

Titulares:

Maica Bouza Seoane
Xesús Castro Baamonde

Suplentes:

José Hurtado Amador 
José Plácido Cazón Lamas 

Pola Confederación de Empresarios de Galicia (CEG):

Titulares:

Antón Arias Díaz-Eimil 
José Manuel Fernández Cedrón (ata o 26 de xullo)
Ramón Franco Caaveiro (dende o 26 de xullo)
Luis Lamas Novo (dende o 1 de xuño) 
Julio Andrés López Carreiras  (ata o 26 de xullo)
Jesús Núñez Calvo (ata o 1 de xuño)
Carlos Oliete Fernández 
Jaime Pereira Novoa (dende o 26 de xullo)
Ignacio Rodríguez Sáez 
Javier Touza Touza 

11

Suplentes:

Marta Amate López (dende o 31 de marzo)
Marina Graña Bermúdez 
Guadalupe Hervera Iglesias 
María J. de Miguel Pérez 
José Manuel Maceira Blanco (dende o 31 de marzo)
José Antonio Neira Cortés 
Fausto Santamarina Fernández (ata o 31 de marzo)
Rafael Serrano Hernández (ata o 31 de marzo) 
Alberto Viejo López

ESTRUTURA ORGÁNICA E FUNCIONAMENTO

De acordo coa normativa reguladora o Consello, para o exercicio das
súas funcións, actúa a través dos seguintes órganos: 

1) Órganos de goberno

Órganos unipersoais

- A Presidencia
- A Secretaría Xeral

Órganos colexiados

- O Pleno
- A Comisión Permanente

2) Outros órganos colexiados

- O Observatorio Galego da Negociación Colectiva
- O Comité Delegado do Pleno para a emisión de ditames
- A Comisión consultiva autonómica para a igualdade de
mulleres e homes na negociación colectiva

- As comisións de traballo que acorde crear o Pleno 

PERSOAL DO CONSELLO

De acordo co artigo 14 da súa lei reguladora, o persoal ao servizo do
Consello poderá ser funcionario ou laboral, segundo o establecido na
correspondente relación de postos de traballo, e rexerase pola
normativa da Comunidade autónoma en materia de persoal ao servizo
da Administración publica. Actualmente, o persoal do Consello é
exclusivamente persoal funcionario.

●

●

A unidade administrativa é a Secretaría Xeral, que agrupa as seguintes
áreas:

Área Xurídica e de Solución de Conflitos. Ten asignada
como funcións principais a de apoio á secretaria xeral na
análise da normativa estatal e autonómica que incida nas
funcións do Consello e na elaboración de informes sobre
proxectos normativos sometidos a ditame, así como a de
xestionar a tramitación dos expedientes de mediación e
arbitraxe que se inicien ao abeiro do AGA.

Área de Negociación Colectiva. Ten encomendada a
xestión do programa informático Necol e o seguimento
puntual dos contidos dos convenios colectivos e revisións
salariais negociadas, a elaboración periódica dos distintos
informes demandados sobre a negociación colectiva en
Galicia, e as funcións relacionadas coa promoción e
fomento da negociación colectiva (apoio ás comisións
paritarias e negociadoras de distintos ámbitos e sectores).

Área de Estudos, Informes e Publicacións. Asume as
funcións de elaboración e coordinación dos estudos e
informes que se realizan a iniciativa propia, das
publicacións periódicas que edita o Consello e as
funcións de xestión da súa páxina web. 

Área de Xestión de Persoal, Administración e Xestión
Económica. Ten encomendada a xestión de persoal, a
administración do organismo e a contratación e servizos
de mantemento, así como o seguimento e control do
orzamento do Consello e a xestión económica e contable.
Así mesmo, é a encargada da organización de cursos,
seminarios e encontros de debate social.

Área de Documentación e Arquivo. Xestiona a
documentación técnica, as bases de datos documentais
e o arquivo documental e fondo bibliográfico do Consello.

1

2

3

4

5

PLENOS E PERMANENTES EN 2017

Xuntanza do Pleno do Consello

O PLENO

O Pleno constitúe o máximo órgano de decisión do organismo e ten as
funcións especificadas no artigo 3 da súa lei reguladora. 

O seu funcionamento ven recollido no artigo 7 da lei e nos artigos 10 e
11 do regulamento interno de funcionamento do Consello.

No 2017 realizáronse tres Plenos ordinarios e un extraordinario, nos
que se adoptaron as decisións necesarias para o normal
funcionamento do Consello:

ORDINARIO: 29 DE MARZO DE 2017 (1/2017)

Aprobación da acta 5/16.

Aprobación da planificación de actividades para o ano 2017.

Aprobación da recomendación do Consello para a negociación
colectiva no ano 2017.

Aprobación da memoria e das contas anuais do Consello para
2017.

Aprobación da Memoria de actividades de 2016.

Aprobación das indemnizacións ás organizacións sindicais e
empresarial en 2017.

Aprobación dunha comunicación dirixida ao conselleiro de
Economía, Emprego e Industria para urxir a renovación da
presidencia do organismo, vacante desde o 8 de outubro de
2016.

EXTRAORDINARIO: 8 DE XUÑO DE 2017 (2/2017)

Punto único. Proposta da Consellería de Economía, Emprego
e Industria ao nomeamento da presidencia do Consello Galego
de Relacións Laborais.

ORDINARIO: 11 DE SETEMBRO DE 2017 (3/2017)

Aprobación das actas 1/2017 e 2/2017.

Aprobación do anteproxecto de orzamento do Consello para o
ano 2018.

ORDINARIO: 22 DE DECEMBRO DE 2017 (4/2017)

Aprobación, se procede, da acta 3/2017.

PLENOS E PERMANENTES EN 2017

MEMORIA 2017

Aprobación do estudo A evolución dos salarios en Galicia
durante a crise económica.

Aprobación do estudo A aplicación do principio de igualdade
entre mulleres e homes na negociación colectiva na
Comunidade Autónoma de Galicia.

Resumo das actividades desenvolvidas ao longo de 2017.

Proposta de actividades para 2018.

A COMISIÓN PERMANENTE

A Comisión Permanente é o órgano de xestión e dirección operativa
do Consello. Está integrada por seis representantes do Pleno -tres
polas organizacións empresariais e tres polas organizacións sindicais-
máis as persoas titulares da Presidencia e da Secretaría Xeral do
Consello. 

Este órgano reúnese de modo ordinario unha vez ao mes, e de modo
extraordinario cantas veces sexa convocado ao efecto pola
presidencia do Consello. 

As súas competencias están reguladas no artigo 8 da Lei reguladora
do Consello e no artigo 12 do regulamento interno: confeccionar a orde
do día das xuntanzas plenarias, elaborar estudos sobre propostas de
creación de comisións de traballo, elaborar o orzamento
correspondente para cada exercicio, emitir informe para a extensión
dos convenios colectivos nos termos establecidos no artigo 7 do RD
718/2005 e pechar a proposta de planificación de actividades do
Consello, entre outras.

Durante o ano 2017, a Comisión Permanente reuniuse de modo
ordinario en once ocasións. Ao longo destas xuntanzas, e dentro do
global de funcións deste órgano, aprobáronse as datas e contidos das
xornadas desenvolvidas sobre A dimensión económica e social do
salario. Os novos sistemas retributivos en Pontevedra, Lugo, Ourense
e A Coruña, a realización dos seminarios para cadros sindicais e
empresariais –teletraballo, novas tecnoloxías, economía colaborativa,
empresas multiservizos e técnicas de negociación colectiva–, e
acordouse o programa, relatores e aportación económica do Consello
ao Curso Superior de Relacións Laborais para o ano 2018, entre outros
temas.

-

-

-
-

EMISIÓN DE DITAMES

Xuntanza do Comité para a emisión de ditames

O artigo 3.2b) da súa lei reguladora establece como unha das funcións
do Consello a de emitir, con carácter preceptivo e non vinculante,
ditame sobre os proxectos normativos dos organismos e departamentos
da Administración autonómica e doutras institucións da Comunidade
autónoma en materia laboral.

Para o cumprimento desta función creouse en 1991 o Comité Delegado
do Pleno para a emisión de ditames, composto polas persoas titulares
da presidencia e secretaría do Consello (ou quen as substitúa) e por
seis membros do Pleno, tres en representación das organizacións
sindicais e tres en representación das organizacións empresariais. 

A nova normativa reguladora configura este comité como un órgano
colexiado, que garante a eficacia e axilidade na emisión de ditames. O
seu funcionamento segue as normas previstas no anexo ao regulamento
interno de organización e funcionamento do organismo. 

Cada ano, a área xurídica do Consello realiza ademais un seguimento
dos informes motivados remitidos pola Consellería, nos que se da conta
das consideracións manifestadas polas organizacións sindicais e
empresarial recollidas no ditame que serán tidas en conta e introducidas
no texto definitivo do proxecto normativo, así como daquelas que non son
aceptadas. 

No que respecta ao ano 2017, emitíronse un total de 47 ditames a
outros tantos proxectos normativos en materia laboral, nos que se
conteñen 598 consideracións unánimes manifestadas polas organizacións
sindicais e empresarial que integran o Comité, das cales 90 son xerais
e 508 específicas.

Unha vez publicado no DOG o texto definitivo das normas sometidas
a ditame, obsérvase que en 2017 se aceptaron un 11,1 % das consi-
deracións xerais emitidas sobre a valoración da norma e un 12,1% das
específicas emitidas sobre o articulado.

A relación de ditames emitidos poden consultarse na web do organismo.

EMISIÓN DE DITAMES

FOMENTO E PROMOCIÓN DA
NEGOCIACIÓN COLECTIVA EN GALICIA

- Actividade da área de negociación
colectiva

- Participación do Consello 
na negociación colectiva

- Órganos da negociación colectiva

MEMORIA CGRL 2018:Maquetación 1  24/5/18  09:25  Página 25



MEMORIA CGRL 2018:Maquetación 1  24/5/18  09:25  Página 26



ACTIVIDADE DA ÁREA DE NEGOCIACIÓN COLECTIVA

Conforme ao mandato da lei reguladora, o Consello Galego de Rela-
cións Laborais centrou unha gran parte da súa actividade na análise
dos convenios colectivos vixentes na Comunidade Autónoma de Galicia.

A área de estudos de negociación colectiva do Consello realizou ao
longo de todo o ano un seguimento puntual dos convenios asinados e
revisados en 2017 que tiveron efectos económicos nese ano. Ademais
atendéronse solicitudes de información e múltiples consultas que en
materia de negociación colectiva se dirixen ao Consello, por correo
electrónico ou telefonicamente, e continuouse co tratamento en
profundidade da base de datos de convenios colectivos.

Ao longo do ano elaboráronse informes puntuais para informar ao
Pleno, á Comisión Permanente e ao Observatorio da negociación
colectiva.

No ámbito da ultraactividade dos convenios colectivos, o Consello fixo un
completo seguimento dos convenios colectivos con vixencia rematada e
facilitou datos e información en todas as variables vinculadas coa
ultraactividade. Toda canta información saíu sobre esta materia partiu
dos datos do Consello, ben tratados e ben enfocados de momento en
canto a pactos en contra e interpretación da norma.

Explotáronse os datos das inaplicacións rexistradas de convenios
colectivos por sectores, por convenio do que se desvinculan, por
tamaño das empresas, por composición da mesa  negociadora, etc.,
que se recolleron nunha serie de informes entregados ao longo de 2017
ás organizacións que forman parte do Consello. 

PARTICIPACIÓN DO CONSELLO NA NEGOCIACIÓN
COLECTIVA

MESAS NEGOCIADORAS E COMISIÓNS PARITARIAS

O artigo 3.2.c) da Lei 5/2008, do 12 de xullo, pola que se regula o
Consello Galego de Relacións Laborais, establece como funcións
deste, entre outras, a de fomentar e ampliar a negociación colectiva
dentro do respecto ao principio de autonomía colectiva consagrado no
artigo 37.1º da Constitución e impulsar unha axeitada estrutura dos
convenios nos ámbitos territorial e sectorial.

O Consello, consciente da necesidade de impulsar a negociación
colectiva e, moi especialmente, en sectores desregularizados ou
convenios bloqueados durante un longo período previo, potenciou,
asesorou, prestou asistencia técnica e asumiu funcións de conciliación
e mediación en cantas comisións negociadoras o solicitaron. Por outra

FOMENTO E PROMOCIÓN DA 
NEGOCIACIÓN COLECTIVA EN GALICIA

banda, coñecedor da operatividade das comisións paritarias en
calquera das súas múltiples vertentes e manifestacións (negociais ou
estritamente aplicativas), colaborou activamente, exercendo un
asesoramento proactivo, no desenvolvemento da función mais relevante
do ente paritario: a seu labor compoñedor dos conflitos xurdidos a
propósito da interpretación e aplicación dos convenios. 

Así, contaron coa asistencia da presidenta do Consello e/ou do
responsable do Servizo de Solución de Conflitos un total de 48
xuntanzas das mesas negociadoras de 14 convenios sectoriais e de
empresa, mais 18 xuntanzas de nove das moitas comisións paritarias
que teñen a súa sede no Consello. 

Entre eles, destacan pola súa relevancia a nivel autonómico, a sinatura
do primeiro Acordo marco galego de transporte de viaxeiros por
estrada, a participación do Consello na solución ao conflito das
empresas auxiliares de Navantia, o desbloqueo e sinatura do IV
Convenio de residencias privadas da terceira idade ou o traballo das
comisións paritarias do Convenio de orquestras de verbena de Galicia
e do Convenio de instalacións deportivas e ximnasios, ambos asinados
no Consello en 2016.

Estas mesas negociadoras e comisións paritarias abrangueron
negociacións e conflitos que afectan a un total de 8.972 empresas,
que, a súa vez, dan emprego a 52.501 persoas traballadoras.

Por outra banda, e cumprindo co acordado polo Pleno do Consello,
publicáronse e distribuíronse os textos do convenio colectivo de
orquestras de verbena de Galicia e o do convenio colectivo de
instalacións deportivas e ximnasios.

ÓRGANOS DA NEGOCIACIÓN COLECTIVA

OBSERVATORIO GALEGO DA NEGOCIACIÓN COLECTIVA

Para o cumprimento das funcións atribuídas ao Consello no punto c) do
artigo 3º da súa lei reguladora, créase dentro do organigrama do
Consello o Observatorio Galego da Negociación Colectiva, que se
configura como un órgano de carácter colexiado.

Está integrado por seis membros, tres en representación das
organizacións sindicais e tres en representación das organizacións
empresariais que integran o Pleno do Consello, ademais das persoas
titulares da presidencia e da secretaría xeral e poderá contar coa
presenza de persoas expertas sen dereito a voto, así como cun
asesor/a por cada organización sindical e tres pola parte empresarial.

As decisións adóptanse por acordo da maioría absoluta das persoas
que o integran con dereito a voto.

Durante o ano 2017, este órgano colexiado reuniuse en nove ocasións.
Entre outros asuntos, traballouse na elaboración dunha cláusula tipo
de dereitos lingüísticos, pendente de ser ultimada, aprobouse a
recomendación para a negociación colectiva en 2017, e elaborouse
un documento sobre os criterios de competencia dos convenios
colectivos en materia de contratación, que se publican na web do
Consello como unha recomendación ás partes negociadoras.

COMISIÓN CONSULTIVA AUTONÓMICA PARA A IGUALDADE
ENTRE MULLERES E HOMES NA NEGOCIACIÓN COLECTIVA

Foi creada pola Lei 2/2007, do 28 de marzo, do traballo en igualdade
das mulleres de Galicia. Actualmente, a súa regulación figura no Título
III, capítulo V (artigos 78 a 84) do Decreto lexislativo 2/2015, do 12 de
febreiro, polo que se aproba o texto refundido das disposicións legais
da Comunidade Autónoma de Galicia en materia de igualdade, que
define a Comisión consultiva autonómica para a igualdade entre
mulleres e homes na negociación colectiva como un órgano de
asesoramento, control e promoción da igualdade por razón de xénero
na negociación colectiva galega adscrito organicamente ao Consello
Galego de Relacións Laborais. 

Entre as súas competencias está a de asesorar sobre a redacción e
aplicación de cláusulas que promovan a igualdade ou removan
discriminacións, a análise dos convenios para detectar cláusulas
discriminatorias, a organización de actividades de formación en
igualdade de xénero dirixidas a empresas e a organizacións
empresariais e sindicais, así como a elaboración de recomendacións
xerais sobre o nivel axeitado de representación equilibrada entre
homes e mulleres.

Esta comisión consta dunha presidencia, que é ocupada por quen os-
tente a do Consello, tres persoas en representación das organizacións
sindicais máis representativas, tres persoas en representación das
organizacións empresariais máis representativas e tres persoas de
recoñecido prestixio en materia de igualdade por razón de xénero, que
participarán con voz, pero sen voto.

As decisións adóptanse por acordo da maioría absoluta das persoas
que a integran con dereito a voto.

A comisión xuntouse en 8 ocasións ao longo de 2017. A súa actividade
centrouse fundamentalmente na renovación da Guía de boas prácticas en
materia de igualdade na negociación colectiva –cuxa publicación está
prevista para o ano 2018–, na elaboración dun modelo de Protocolo de
actuación e tratamento na empresa do acoso sexual e do acoso por razón
de sexo, e na preparación dunha xornada sobre Xénero e organización
de tempo de traballo, que tivo lugar o 4 de outubro na cidade da Coruña,
á que asistiron 112 persoas (67 mulleres e 45 homes).

COMISIÓN TRIPARTITA GALEGA PARA A
INAPLICACIÓN DE CONVENIOS COLECTIVOS

A Comisión Tripartita Galega para a Inaplicación de Convenios Colectivos
créase por Decreto 101/2015, do 18 de xuño (DOG do 22 de xullo) no
que tamén se regula a súa composición, funcións e funcionamento, en
desenvolvemento do establecido no artigo 82.3 do Estatuto dos
traballadores.

É un órgano colexiado do que fan parte a Administración pública
autonómica e as organizacións sindicais e empresariais intersectoriais
máis representativas de Galicia.

Esta adscrita á consellería competente en materia de traballo,  quen
achegará o apoio administrativo e material necesario, exerce as súas
competencias con independencia e autonomía funcional propias e ten a
súa sede no Consello Galego de Relacións Laborais.

En 2017 non se fixo necesario convocala.

QUE É O AGA?

O Acordo interprofesional galego sobre procedementos extraxudiciais
de solución de conflitos de traballo (AGA) é un acordo estipulado ao
abeiro do artigo 83.3 do Texto refundido da Lei do Estatuto dos
traballadores, de eficacia xeral, asinado en 1992 polas organizacións
sindicais e empresariais máis representativas na nosa Comunidade
autónoma (UGT-Galicia, CIG, S.N. de CC.OO. de Galicia e CEG). Foi o
primeiro acordo asinado en Galicia e o terceiro acordo destas
características asinado a nivel estatal.

En 2013, tras vinte anos de funcionamento cun balance moi positivo, os
interlocutores sociais e empresariais consideraron oportuno adaptar o
acordo ás reformas da lexislación laboral, respectando sempre o
principio de voluntariedade que o caracteriza. 

En 2017, a Comisión Paritaria do AGA estivo a traballar para a
adecuación do texto á linguaxe inclusiva, a súa adaptación aos novos
formatos nos que está a desenvolverse o procedemento de mediación,
así como a actualización e ampliación do rexistro de persoas con
funcións de mediación e arbitraxe.

Na actualidade, o AGA forma parte da nosa realidade laboral e
concíbese como un instrumento útil, como un servizo de interese xeral
e relevancia pública baseado nos principios de eficacia, gratuidade e
celeridade e como unha alternativa á vía xudicial, máis próxima e máis
satisfactoria para as persoas traballadoras e para as empresas.

PARA QUE SIRVE O AGA?

O AGA posibilita a procura de solucións aos conflitos colectivos de
traballo de interpretación e aplicación, así como de intereses, calquera
que sexa o sector ou subsector de actividade sempre e cando o ámbito
territorial no cal estes conflitos produzan os seus efectos non exceda
o da Comunidade autónoma galega.

De xeito específico cómpre destacar os seguintes:

Conflitos colectivos xurídicos sobre interpretación e aplicación
dunha norma legal ou convencional ou práctica de empresa.

Conflitos relacionados coa negociación colectiva (discrepancias
ou bloqueos na negociación ou revisión dun convenio, ou nas
comisións paritarias).

Procesos de negociación substitutorios de períodos de consulta
previstos legalmente.

Conflitos na determinación de servizos de seguridade e
mantemento en caso de folga.

SOLUCIÓN AUTÓNOMA DE 
CONFLITOS: XESTIÓN DO AGA

QUE PROCEDEMENTOS SE OFRECEN?

Conciliación-mediación: Procedemento no que as partes en
conflito, de xeito voluntario, promoven unha negociación sobre a
cuestión controvertida na procura dunha solución pactada, coa
axuda e intervención dunha ou dúas persoas con funcións de
mediación.

Arbitraxe: As partes en conflito acordan voluntariamente someter
a cuestión obxecto de discrepancia á decisión dunha terceira
persoa imparcial, que a resolverá mediante laudo arbitral.

Arbitraxe obrigatoria en caso de determinación de servizos de
seguridade e mantemento en caso de folga: As partes, rematado
un proceso de negociación ou mediación sen acadar acordo
nesta materia, deben someter obrigatoriamente a discrepancia
a unha persoa que determinará os servizos de mantemento e
seguridade durante a folga mediante laudo arbitral.

En 2017 houbo en total 86 expedientes, rematando con resultado
positivo (acordo ou laudo arbitral) un 77% dos tramitados. Estes
expedientes, que afectaron a 3.531 empresas que dan ocupación a
59.252 persoas traballadoras, así como as persoas mediadoras que
participaron en cada un deles, pódense consultar na web do Consello. 

POR QUE ACUDIR AO AGA?

Os acordos acadados e os laudos arbitrais ditados ao abeiro do
AGA teñen valor de convenio colectivo e forza executiva.

As partes sempre son escoitadas, garantíndose en todo momento
o principio de contradición, o que se acredita no elevado grao de
satisfacción dos usuarios do servizo.

As persoas con funcións de mediación e arbitraxe distínguense pola
súa acreditada experiencia, profesionalidade e formación no eido
das relacións laborais e desenvolven a súa actividade con absoluta
imparcialidade.

O servizo é  totalmente gratuíto para as partes.

Os prazos de tramitación dos procedementos destacan pola súa
brevidade.

Os procedementos  tramitados  ao abeiro do AGA acadaron, dende
os seus inicios, unha  porcentaxe de acordos que ronda o 80%.

●

●

●

A PROMOCIÓN DO DEBATE SOCIAL

- Cursos, xornadas e seminarios

- Publicacións

Na súa labor de promoción do debate social, o Consello Galego de
Relacións Laborais realiza todos os anos actividades de formación e
divulgación de materias relacionadas co eido laboral. En 2017,
ademais do Curso superior de Relacións Laborais, fixéronse xornadas
de temas de actualidade e seminarios formativos de carácter máis
práctico; editáronse así mesmo diversas publicacións de carácter
periódico coas que se pretende contribuír ao coñecemento das
relacións laborais en Galicia. 

De toda esta actividade informase de xeito sucinto a continuación.

CURSOS, XORNADAS E SEMINARIOS

Curso superior de Relacións Laborais

O 10 de xaneiro de 2017 asinouse o convenio de colaboración entre a
Universidade de Santiago de Compostela  e o Consello Galego de
Relacións Laborais para a realización da XXVII edición do Curso
Superior de Relacións Laborais.

O curso tivo unha duración de 205 horas e estruturouse nos seguintes
módulos: política e xestión integrada dos recursos humanos; relación
individual de traballo; relacións colectivas de traballo, que incluíu un
taller práctico sobre negociación colectiva; dereito administrativo do
traballo, saúde laboral e dereito penal do traballo; seguridade social;
e dereito social da Unión Europea.

A PROMOCIÓN DO DEBATE SOCIAL

Curso en liña sobre igualdade

En 2017 realizouse a segunda edición do curso en liña sobre Deseño
e aplicación de plans e medidas de igualdade nas empresas, a través
da plataforma virtual da EGAP, dirixido a cadros sindicais e
empresariais. 

O seu desenvolvemento ao longo de tres meses foi posible grazas á
colaboración da Consellería de Economía, Emprego e Industria, que
exerceu a coordinación do curso a través do seu Servizo de Igualdade.

Xornadas e seminarios

Ao longo do ano leváronse a cabo nove xornadas nas distintas capitais
galegas. Ademais da participación, nunha mesa específica, das
organizacións sindicais e empresarial mais representativas, que tratou
temas tan diversos como a sostibilidade do sistema de pensións ou o
valor social do salario, contouse cos relatorios de diversas persoas en
representación do Tribunal Superior de Xustiza de Galicia, da
Inspección de Traballo ou das Universidades de Vigo, Santiago de
Compostela,  A Coruña, Valencia e a Universidade Carlos III de Madrid.

Baixo o título O valor económico e social do salario, afrontáronse en
Pontevedra, Lugo, Ourense e A Coruña diversos temas de interese,
como os novos sistemas retributivos ou a problemática dos convenios
colectivos das empresas multiservizo. En Santiago de Compostela, a
mañá de diálogo sobre a remunicipalización dos servizos públicos deu
paso a unha xornada de 9 horas na que se analizou o impacto nas
relacións laborais da nova Lei de contratos do sector Público. En
Coruña celebrouse unha xornada específica sobre  a organización do
traballo dende unha perspectiva de xénero. En Ferrol, entre outros
temas e actualidade, comentouse, antes da súa aprobación, o impacto
sobre os dereitos das persoas traballadoras do Pilar Europeo de
Dereitos Sociais e, en Vigo, tamén entre outras cuestións de interese,
o peche da xornada dedicouse ao desprazamento transnacional e as
súas implicacións sobre o salario e a libre circulación.

Realizáronse tres seminarios formativos, que tiveron un carácter
eminentemente práctico, que trataron temas como o impacto das novas
tecnoloxías, a economía colaborativa ou o teletraballo, destacando,
pola súa vinculación co traballo realizado polo Consello, o dedicado
ao aprendizaxe de Prácticas óptimas para unha negociación laboral.
Para rematar, o Consello prestou a súa colaboración nas Xornadas de
Outono celebradas en Vigo os días 17 e 18 de novembro, organizadas
por Xustiza e Sociedade, baixo o título Precariedade e Igualdade.

CURSO SUPERIOR DE RELACIÓNS LABORAIS

CURSO DE DESEÑO E APLICACIÓNS DE PLANS E MEDIDAS
DE IGUALDADE NAS EMPRESAS

A DIMENSIÓN SOCIAL E ECONÓMICA DO SALARIO.
OS NOVOS SISTEMAS RETRIBUTIVOS

CLAVES CON PERSPECTIVADE XÉNERO PARA A
ORGANIZACIÓN DO TEMPO DE TRABALLO

SANTIAGO
XANEIRO

XUÑO

ABRIL
XUÑO

PONTEVEDRA

A CORUÑA

LUGO

OURENSE

CURSO EN
LIÑA

20
SETEMBRO

22
SETEMBRO

27
SETEMBRO

29
SETEMBRO

4
OUTUBRO

18
OUTUBRO

15
NOVEMBRO

29
NOVEMBRO

13
DECEMBRO

21
SETEMBRO

28
SETEMBRO

23-24
NOVEMBROSANTIAGO

SANTIAGO

SANTIAGO

SANTIAGO

A CORUÑA

FERROL

VIGO

VIGO

NOME DA ACTIVIDADE LUGAR DURACIÓN
PARTICIPANTES

TOTAL MULLERES HOMES

30

61

91

75

86

59

82

112

136

88

110

55

803

18

28

22

68

962

19

49

68

25

39

35

56

67

86

59

54

18

439

5

11

10

26

533

11

12

23

50

47

24

26

45

50

29

56

37

364

13

17

12

42

429

DIMENSIÓN LABORAL DA REORDENACIÓN DOS 
SERVICIOS PÚBLICOS

NOVAS CUESTIÓNS XURÍDICO-LABORAL A EXAME

PERSPECTIVAS DE ANÁLISE E CUESTIÓNS
LABORAIS DE ACTUALIDADE

O IMPACTO DA CONTRATACIÓN PÚBLICA NAS 
RELACIÓNS LABORAIS

ECONOMÍA COLABORATIVA. EMPRESAS MULTISERVIZOS

NOVAS TECNOLOXÍAS. SITUACIÓNS MIXTAS DE TRABALLO
PRESENCIAL E TELETRABALLO

PRÁCTICAS ÓPTIMAS PARA UNHA NEGOCIACIÓN LABORAL

CURSOS

SEMINARIOS

XORNADAS

ACTIVIDADES FORMATIVAS 2017

PUBLICACIÓNS PERIÓDICAS E ESTUDOS

Revista galega de dereito social 

A Revista Galega de Dereito Social, na súa nova edición, é unha
publicación científica do Consello Galego de Relacións Laborais,
dirixida a difundir entre os colectivos docentes, investigadores e
profesionais interesados no mundo laboral a actualidade legal,
xurisprudencial e doutrinal na materia, con especial incidencia no
marco galego de relacións laborais. Segue a filosofía do acceso aberto
ao coñecemento xurídico, promovendo ademais a creación de textos
xurídico-laborais en galego, para consolidar o seu uso técnico. 

É a única publicación científica na materia dispoñible en internet en
lingua galega. Os PDF da revista inclúen no mesmo arquivo as dúas
versións lingüísticas dos artigos, primeiro en galego e despois en
castelán. Ten unha periodicidade semestral. O Consello de Redacción,
de forma excepcional, poderá aprobar a publicación dun número
extraordinario de carácter monográfico, a instancia do Pleno do
Consello Galego de Relacións Laborais.

A política editorial programada para os dous primeiros anos é a
captación de autores de prestixio. A selección dos autores a realiza o
secretario da Revista, José María Miranda Boto, Profesor Contratado
Doutor de Dereito do Traballo e da Seguridade Social da Universidade
de Santiago de Compostela, atendendo aos vencellos co Consello,
particularmente na procura dun equilibrio de xénero na escolla.

A publicación estrutúrase nunha serie de apartados fixos:

Tribuna, sobre algún tema actual de interese.

Doutrina, que incluíra dous ou tres artigos doutrinais.

Observatorio xurisprudencial, con comentarios a sentenzas dos
distintos tribunais, repartidas en tres areas: dereitos individuais,
dereitos colectivos e seguridade social.  

Observatorio da negociación colectiva, con datos semestrais
facilitados polo Consello Galego de Relacións Laborais.

Reseñas e recensións sobre dúas ou tres publicacións de
carácter laboral.

A dirección e a subdirección da revista están a cargo da presidenta e
da secretaria xeral do Consello.

Unha das características mais destacables da Revista é a súa
dispoñibilidade en internet e en acceso aberto. Tamén está incluída na
base de datos Dialnet, e as novidades de contido e outra información

●

xurídico-laboral de relevancia vencellada á mesma poden ser
consultadas nas redes sociais.

En 2017 publicáronse dous números, o 2 e o 3, que trataron diversos
temas de actualidade, entre outros:

“Notas sobre as responsabilidades penal e administrativa
derivadas dos sinistros sufridos por traballadores en misión”.
Juan José Fernández Domínguez.

“A cuadratura do círculo: sostibilidade do sistema de pensións
e desemprego xuvenil”. Cristina Sánchez-Rodas Navarro.

“Subrogación convencional e sucesión legal de empresas”. Ana
de la Puebla Pinilla.

“Vulneración do dereito efectivo á non discriminación laboral nas
empresas externalizadas”. María Amparo Ballester Pastor.

“Limitacións á incorporación de persoal laboral no sector
público. Regras de subrogación e emprego público”. Lourdes
López Cumbre.

Informe sobre a situación sociolaboral de
Galicia en 2016

Cumprindo co mandato previsto na súa lei reguladora, o Consello dá
conta anualmente da situación sociolaboral da nosa comunidade a
través dun exhaustivo informe, que se ven publicando desde o ano
1992.

O Informe da situación sociolaboral dos anos 2016 e 2017 editarase no
ano 2018.

Informe sobre a situación da negociación colectiva en
Galicia en 2015

O informe anual sobre a situación da negociación colectiva na
Comunidade Autónoma de Galicia vense realizando practicamente
desde a creación do Consello Galego de Relacións Laborais e
publícase, polo xeral, no segundo semestre do ano seguinte ao de
referencia.

No segundo trimestre de 2017 editouse o informe correspondente ao
ano 2015.

-

-

-

-

-

Boletín da negociación colectiva

Desde 2009, primeiro ano de funcionamento do Observatorio Galego
de Negociación Colectiva como órgano colexiado adscrito ao Consello
Galego de Relacións Laborais, o persoal do organismo elabora un
boletín que se publica con carácter trimestral e que analiza a
conxuntura laboral e a evolución da negociación colectiva en Galicia:
número de convenios colectivos existentes, os asinados e revisados,
número de convenios asinados por primeira vez, incremento salarial
pactado, xornada media pactada, convenios que conteñen cláusulas
de revisión salarial e pactos de ultraactividade e máis datos de interese.
Analiza tamén a negociación colectiva estatal con aplicación en
Galicia.

Xunto ao estudo da evolución da negociación colectiva, o boletín
contén tamén os datos de interese sobre os principais indicadores
económicos de Galicia. 

En 2017 editáronse tres números. 

Boletín de información sociolaboral

Este boletín recolle con periodicidade trimestral os últimos datos de
poboación, emprego, sinistralidade ou conflitividade laboral, entre
outros datos significativos que inciden na situación sociolaboral, e
pretende poñer a disposición dos participantes no mercado laboral
unha ferramenta para o coñecemento máis axeitado do noso entorno. 

En 2017 editáronse catro números deste boletín. 

Todas as publicacións poden consultarse na páxina web do Consello.

ORZAMENTO DO CONSELLO

ORZAMENTO DO CGRL

BOLETÍN DE RESUMO DA NEGOCIACIÓN COLECTIVA
NO ANO 2017 EN GALICIA

A 31 de decembro de 2017 existen en Galicia 977 convenios colectivos,
xa sexan vixentes ou prorrogados tacitamente, que afectan a 437.895
persoas traballadoras. Neste total inclúense tamén os pactos e acordos
reguladores de persoal funcionario dos que se ten coñecemento.

Asináronse e revisáronse durante este ano en Galicia 167 convenios
(139 asinados e 28 revisados), que afectan a 201.189 persoas traba-
lladoras.

Destes convenios 30 son de sector (22 asinados e 8 revisados) e afec-
tan a 183.354 persoas traballadoras e 137 son de empresa (117 asi-
nados e 20 revisados) e afectan a 17.835 persoas traballadoras.

Asináronse por primeira vez 2 convenios de sector e 32 de empresa
que afectan a 9.268 persoas traballadoras.

Recollen “pacto de ultraactividade” o 90,9% dos convenios de sector
asinados este ano e o 80,3% dos convenios de empresa.

A xornada pactada (media ponderada) nos convenios asinados e revisa-
dos este ano que a regulan de xeito anual foi de 1.770,18 horas (1.774,10
horas nos convenios de sector e 1.731,70 horas nos de empresa). 

O incremento salarial pactado nos convenios asinados e revisados este
ano (media ponderada) foi do 1,57%.

Respecto da inflación, este incremento é superior ao IPC galego de
2017 que foi o 1,2% e ao estatal que foi do 1,1%.

Recollen cláusulas de revisión salarial o 23,74% dos convenios asina-
dos e o 14,29% dos revisados.

Respecto do número de persoas traballadoras ás que afectan estas
cláusulas, as porcentaxes son do 50,95% nos convenios asinados e
do 9,44% nos revisados.

Rexistráronse durante este ano 67 inaplicacións de convenio que afec-
tan a 953 persoas traballadoras.

Os convenios colectivos de ámbito estatal con aplicación en Galicia
asinados ou revisados este ano foron 69 e afectan a 79.681 persoas tra-
balladoras. Deles 31 son de sector e 38 de empresa.

O incremento salarial pactado nestes convenios (media ponderada) foi
do 1,48%, e recollen cláusulas de revisión salarial o 37,04% dos con-
venios asinados e o 53,33% dos revisados.

A xornada pactada (media ponderada) na negociación colectiva esta-
tal con efectos en Galicia foi de 1.768,95 horas.

